
Vedlegg 
1 Planavgrensing for ny detaljregulering_200217 
2 Planavgrensing med eksisterande plangrenser 
3 Utvikling Håkonar næringspark, sak 70/16. Omfang av regulering og 

tilrettelegging for evt utfylling i sjø 
4 Kart, vedlegg til sak 70/16 
 
Bakgrunn 
Formannskapet i Fitjar vedtok i møte 21.9.2016, sak 70/16, at kommunen skal regulere 
eit område som består av det som no er regulert som del av næringsparken, med tillegg 
av FMV sitt område i nord og kommunen sine eigne områder i sør. Område i sjø skal 
omfatte heile området innanfor yttergrensa for området i kommuneplanen.  
Oppstart av reguleringsplanarbeidet er vidare forankra i føresegnene til kommuneplanen 
sin arealdel der det for Industriområde Årskog ID 198201, står at Fitjar kommune kan 
tillate ei omregulering som legg til rette for ei utviding/omdisponering av arealbruken til 
industriføremål. Dette i tråd med gjennomført konsekvensutgreiing, jf. KU-rapport 
område R1.  
 
Føremål med planarbeidet 
Føremålet med planen er å leggje eit grunnlag for vidare utvikling av næringsverksemda 
i området, og styrkja Fitjar kommune som næringskommune. Då gjeldande 
reguleringsplan er ifrå 1982, er det trong for ein reguleringsplan i tråd med ny plan- og 
bygningslov. 
 
 
 
Planstatus  
 
Kommuneplanen 
Nytt planområde er omfatta av 
kommuneplanen for Fitjar. I 
kommuneplanen sin arealdel er 
området synt som: 
 
 Hamn – framtidig 
 Hamn – noverande 
 Næringsvirksomhet - framtidig 
 Næringsvirksomhet – noverande 
 Omsynssone landskap/funksjonell 

strandsone 
 
Framtidig Gang- sykkelveg er synt på  
vestsida av Fv. 545. 



Gjeldande reguleringsplanar 
Nytt  planområdet er gjennom kommuneplanen, omfatta av 2 gjeldande 
reguleringsplanar. Desse er: 

 Industriområde Årskog, med PlanID 1222_198201  
 Industriområde Årskog del II, med PlanID 1222_198401  

  
 
 
I reguleringsplan for  
Industriområde Årskog frå 1982, 
er areal innanfor planområdet 
regulert til: 
 
 Industri, lager, verkstad 

o.l., 260 daa 
 Køyreveg/Off. parkering 
 Gangveg fortau 
 Hamneformål, 124 daa 
 Helikopterlanding, 4,1 daa 
 
 
 
 
 
 
 
 
 
 
 
 
 
I reguleringsplan for Industriområde Årskog del II, frå 1984 er areal innanfor plan-
området regulert til: 
 
 Industri, lager, verkstad o.l.,  32 daa 
 Køyreveg/Off. parkering 
 Gangveg fortau 

 

 
         
 
Tilgrensande planar                      
Nytt planområde grensar til reguleringsplan  for Industriområde Årskog, del III, i aust. 
Denne planen er frå 2009 og har PlanID 1222_200902.   
 
 



 
 
 
Planavgrensing for ny offentleg detaljregulering 
Føreslegen planavgrensing fylgjer i stor grad eksisterande reguleringsplanar, 
Industriområde Årskog, og Industriområde Årskog del II, men omfattar også nytt 
hamneområde i samsvar med kommuneplanen sin arealdel.  
I høve til gjeldande reguleringsplanar er det likevel gjort mindre justeringar av 
plangrensa. Dette slik at den no samsvarer med eigedomsgrensene. Vidare er 
plangrensa justert i aust, slik at den no er tilpassa reguleringsplanen for Industriområde 
Årskog del III. Vidare er delar av området synt som Næringsverksemd – framtidig, teke 
med for eigedom 65/16. Her er plangrensa lagt slik at planen ikkje kjem inn i 
omsynssone landskap/funksjonell strandsone. 
 
                                                                   



 
 
 
Planområde omfattar følgande eigedomar: 
65/16, 137, 157, 176, 223 og 69/6, 7, 13, 14, 15, 19, 20, 21, 30, 31, 32, 33, 34, 35, 36, 37, 
39, 41, 42, 43, 44, 45, 46, 47, 48, 49, 50, 51, 52, 53, 54, 55, 56, 60, 61, 62, 65, 66, 67, 68, 
69, 70.  
 
Lovgrunnlag 
Plan- og bygningslova (pbl) § 12-1.Reguleringsplan 
Reguleringsplan er et arealplankart med tilhørende bestemmelser som angir bruk, vern 
og utforming av arealer og fysiske omgivelser.Kommunestyret skal sørge for at det blir 
utarbeidet reguleringsplan for de områder i kommunen hvor dette følger av loven eller 
av kommuneplanens arealdel, samt der det ellers er behov for å sikre forsvarlig 
planavklaring og gjennomføring av bygge- og anleggstiltak, flerbruk og vern i forhold til 
berørte private og offentlige interesser. 

For gjennomføring av større bygge- og anleggstiltak og andre tiltak som kan få 
vesentlige virkninger for miljø og samfunn, kreves det reguleringsplan. Tillatelse etter § 
20-2, jf. 21-4 for slike tiltak, kan ikke gis før det foreligger reguleringsplan. Krav til 
reguleringsplan gjelder ikke for konsesjonspliktige anlegg for produksjon av energi etter 
energiloven, vannressursloven eller vassdragsreguleringsloven. 

Reguleringsplan kan utarbeides som områderegulering, jf. § 12-2, eller detaljregulering, 
jf. § 12-3. 



Plan- og bygningslova § 12-3. Detaljregulering 
Detaljregulering brukes for å følge opp kommuneplanens arealdel og eventuelt etter krav 
fastsatt i en vedtatt områderegulering. Detaljregulering kan skje som utfylling eller 
endring av vedtatt reguleringsplan. 
 
Plan- og bygningslova § 12-8. Oppstart av reguleringsplanarbeid 
Når planarbeidet igangsettes, skal berørte offentlige organer og andre interesserte 
varsles. Når forslagsstilleren er en annen enn planmyndigheten selv, skal planspørsmålet 
legges fram for planmyndigheten i møte. Kommunen kan gi råd om hvordan planen bør 
utarbeides, og kan bistå i planarbeidet. 

Forslagsstilleren skal alltid kunngjøre en melding om oppstart av planarbeidet i minst én 
avis som er alminnelig lest på stedet, og gjennom elektroniske medier. Registrerte 
grunneiere og festere i planområdet, og så vidt mulig andre rettighetshavere i 
planområdet samt naboer til planområdet, skal når de blir direkte berørt, på 
hensiktsmessig måte underrettes om at planarbeidet tas opp. 

Ved varsel om oppstart og kunngjøring skal avgrensningen av planområdet angis. 

Plan- og bygningslova § 12-14. Endring og oppheving av reguleringsplan 
For utfylling, endring og oppheving av reguleringsplan gjelder samme bestemmelser som 
for utarbeiding av ny plan.  

Kommunestyret kan delegere myndigheten til å treffe vedtak om mindre endringer i 
reguleringsplan eller til å vedta utfyllinger innenfor hovedtrekkene i reguleringsplanen.  

Før det treffes slikt vedtak, skal saken forelegges berørte myndigheter, og eierne og 
festerne av eiendommer som direkte berøres av vedtaket, skal gis anledning til å uttale 
seg. Jf. for øvrig § 1-9. 

 
Konsekvensutgreiing 
Ettersom ein i ny reguleringsplan fylgjer kommuneplanen, og endringar i høve til 
eksisterande planar er små, vert det ein kortfatta standardomtale av konsekvensar i 
planomtalen. Kommunen har vurdert omfanget av reguleringsplanen slik at det ikkje er 
naudsynt med konsekvensutgreiing med planprogram etter pbl. § 4-1. 
 
Vurdering av innhaldet i planen 
Fitjar kommune ynskjer å utarbeide ein fleksibel plan når det gjeld arealføremål. Dette 
er òg ynskje som er gjenteke i fleire av innspela kommunen mottok etter ope folkemøte 
31.01.2017. Vidare er det spelt inn trong for nye kaiareal, samt trong for overnatting 
innanfor planområdet. 
 
Aktuelle føremål i ny reguleringsplan kan verte: 

 
 Køyreveg (2011) 
 Annan veggrunn grøntareal (2019) 
 Gang-/Sykkelveg (2015) 
 Gangveg/gangareal/gågate (2016) 
 Parkering (2080) 
 Næringsbygningar (1300) 
 Hamn (2040), kombinert med anna føremål, jf. 1800 under 
 Andre kombinerte formål, t.d.: 

 Kombinert byggje- og anleggsformål (1800) 
 Forretning/kontor/industri (1811) 
 Forretning/industri (1812) 
 Kontor/lager (1825) 
 Industri/lager (1826) 
 Kontor/industri (1830) 
 Forretning/industri (1812) 

 
Gang-/sykkelveg 
Arealdelen i kommuneplanen syner Framtidig Gang- sykkelveg på vestsida av Fv. 545. I 
reguleringsplanen legg ein difor opp til at ein gang-/sykkelveg kan leggast vest for fv. 



545, etter standard gjeve i Statens vegvesen si handbok N100. Dersom ein legg til 
grunn at det er mindre enn 15 gåande og syklande i timen på strekninga, gir dette ei 
total breidd på 3 meter. Fartsgrense på strekninga er 80 km/t, og det skal då lagast ein 
trafikkdelar mellom vegen og gang- og sykkelvegen på minst 3 meter, rekna frå vegkant 
til vegkant. Maksimal stigning for gang- og sykkelvegen skal være 5 %. På delar av 
strekninga må det sikrast med kant og rekkverk mot vest.  
 
Ny kryssløysing ved fv. 545 
Dagens kryss skal behaldast, og det er ikkje naudsynt å gjere utbetringar anna enn i 
samband kryssing av ny gang- og sykkelveg. Utkøyring sør i planområdet skal berre 
nyttast av teknisk-/brannstasjon, og vegen skal her stengast vest for bygget. 
 
Folkehelse lyt vurderast under konsekvensar i planomtalen. Dette sett i lys av mellom 
anna bustadområdet i sør. 
 
Miljø lyt vurderast under konsekvensar i planomtalen. Planarbeidet skal byggje opp 
under nasjonale mål om klimavenleg og berekraftig utvikling. 
 
Kommunen er ansvarleg for økonomien for planarbeidet, og bidreg med personell i 
samarbeid med konsulent om den offentlege detaljreguleringa. 
 
Oppheving av eksisterande planar 
Om ein skal oppheve planar krev det same prosess som ny plan. Dette jf. pbl § 12-14. 
Det må gå fram av oppstartsannonsa, planomtale og saka som vert lagt ut til offentleg 
ettersyn, at gjeldane planar skal opphevast. 
Kunngjeringsannonsa for oppstart (og offentleg ettersyn) lyt såleis opplyse om at ny 
plan skal erstatte/oppheve fylgjande planar: 
 

 Industriområde Årskog, med PlanID 1222_198201  
 Industriområde Årskog del II, med PlanID 1222_198401  

 
Framlegg til vedtak/tilråding: 
Utval for plan og miljø vedtek igangsetting av planarbeid for detaljregulering for Årskog 
industriområde. Vedtaket er heimla i plan- og bygningslova § 12-8, jf. pbl § 12-3.    
Oppstart skal kunngjerast og varslast i samsvar med lova.  
 
Ny detaljregulering skal erstatte eksisterande reguleringsplanar innanfor planområdet, 
og kunngjeringsannonsa for oppstart (og offentleg ettersyn) skal opplyse om at 
fylgjande planar vert oppheva: 

 Industriområde Årskog, med PlanID 1222_198201  
 Industriområde Årskog del II, med PlanID 1222_198401  

 
For grunngjeving og gjennomføring vert det vist til saksutgreiinga og vurderinga 
ovanfor. 
 
 

Behandling i Utval for plan og miljø - 07.03.2017: 
 

Vedtak: (Samrøystes) 
Som framlegg. 
 
 
Atle Tornes 
Rådmann 
 
Saksframlegget er godkjent elektronisk og har derfor inga underskrift.


